
				এই পাতাটির মুদ্রণ সংশোধন করা প্রয়োজন। 
SYO বংশ-পরিচয়
আদি পুরুষ) দত্তক গ্ৰহণ করেন। তৃতীয় পুত্র নিঃসন্তান অবস্থায় পরলোকগত হওয়ার পর, অপর দুই ভ্ৰাতা সমুদয় সম্পত্তি তুল্যাশে বিভাগ করিয়া লয়েন এবং তদবধি জ্যেষ্ঠ পুত্র গঙ্গানারায়ণের অংশ বড় হিশ্য বড় তরফ নামে ও দ্বিতীয় পুত্র রামনারায়ণের অংশ বড় ছোট তরফ নামে কথিত হইয়া আসিতেছে।
বড় হিংখ্যা বড় তরফের প্রথম পুরুষ গঙ্গানারায়ণ আচাৰ্য্য তিন পুত্র বর্তমান রাখিয়া স্বৰ্গগত হন। প্ৰথম পুত্র নরেন্দ্রনারায়ণ, দ্বিতীয় পুত্র হরেন্দ্রনারায়ণ ও তৃতীয় পুত্ৰ যোগেন্দ্রনারায়ণ। প্ৰথম পুত্র নরেন্দ্রনারায়ণ অপুত্ৰক অবস্থায় পরলোকগত হইলে তঁাহার উপযুক্ত সহধৰ্ম্মিণী জগন্ময়ী দেবী স্বামীর উইলের বলে এই আচাৰ্য্য-বংশের অর্থাৎ শ্ৰীকৃষ্ণ আচাৰ্য্যের তৃতীয় পুত্র বিষ্ণুরাম আচাৰ্য্যের বংশসস্তৃত ৬/কেদারকিশোর আচাৰ্য্যের দ্বিতীয় পক্ষের স্ত্রীর গর্ভজাত দ্বিতীয় পুত্ৰকে দত্তক গ্ৰহণ করিয়া বংশ রক্ষা করেন। ঐ বংশধরের নাম শ্ৰীহেমেন্দ্ৰ নারায়ণ আচাৰ্য্য। ইনি সুশিক্ষিত। তিনি কলিকাতা বিশ্ববিদ্যালয়ের বি-এ পৰ্য্যন্ত অধ্যয়ন করিয়াছেন। ইনি যেমন সুরসিক, তেমন বহুদৰ্শী। হেমেন্দ্রনারায়ণ পাঠ্যাবস্থায় কলিকাতাঅবস্থানকালে হঠাৎ একদিন নিঃসম্বল অবস্থায় দেশভ্ৰমণে বহিৰ্গত হইয়া পড়েন। পদব্রজে তিনি ভারতবর্ষের বহু স্থান ভ্ৰমণ করিয়াছেন। অবশেষে হিমালয়-অন্ধস্থিত বন্দ্রিনারায়ণ, কেদারনাথ প্ৰভৃতি স্থানে পরিভ্রমণ করিয়া কলিকাতায় পুনঃ ফিরিয়া আসেন এবং পাঠে মনঃসংযোগ করেন। পঠদ্দশায় এইরূপ দীর্ঘ অবকাশের পর সচরাচর আর কাহারও পাঠে বড় প্রবৃত্তি দেখা যায় না। কিন্তু ইনি সেরূপ প্ৰকৃতির লোক ছিলেন না বলিয়াই পৰ্যটনান্তে পুনরায় নবোদ্যমে পাঠে মনোযোগী হইতে পারিয়াছিলেন। বর্তমানে তিনি কলিকাতা নগরীতে সপরিবারে বাস করিতেছেন। এই দেশের জমিদারগণের অনেকেই

